
01483
SKURÐMYND 1:200

MYNDLISTARSALUR

RAMPI

BÍLASTÆÐI

GARÐUR

5
GATAVEITINGASALA

HUGMYNDASAMKEPPNI UM MENNINGARHÚS OG KIRKJU Í MOSFELLSBÆ

ALTARI OG HELGIGRIPIR Í KÓR

KIRKJA – HELGIDÓMUR

... hvergi hef ég fundið bergmál við helgimáli hjarta míns nema í einum steini í 
heimahögum mínum. Aðeins í einum grásteini sem stendur uppá dálitlum hól 
og ber við himin í holtinu fyrir ofan bæinn heima. 

Halldór Kiljan Laxness. Steinninn minn helgi. Nokkrar sögur, 1923. 

Listrænn metnaður og samspil listgreina er veigamikill þáttur í hönnun kirkjunnar. Útfærsla 
altaris, skírnarfonts og helgireits á klapparholtinu fyrir utan er hluti af myndlistarþætti 
verkefnisins. Að baki altarins er sýndur stór auður veggflötur með ofanbirtu, sem ætlaður er 
fyrir myndlistaverk. Tónlistarflutningi er búinn áberandi staður í kirkjurýminu, til hliðar við 
altarið. Óreglulegt form kirkjuskipsins er öðrum þræði mótað með tilliti til hljómburðar. 
Kirkjuskipið sjálft og nálægur tónlistarsalur eiga að verða griðarstaður fyrir það blómlega 
tónlistarlíf sem einkennir Mosfellsbæ.

Kirkja og safnaðarheimili hafa sjálfstæða aðkomu af torgi en liggja jafnframt að lífæð 
menningarhússins, sem tengist götunni Háholti annars vegar og miðbæjartorgi hins vegar. Á 
sama hátt og kirkjan tengist náttúrunni á holtinu er menningarhúsið hugsað sem hluti af 
manngerðu landslagi miðbæjarins. Form þess tekur þátt í mótun torgs og göturýma í 
miðbænum og lífæðin er hugsuð sem eitt af göturýmum hans. Byggingarnar á reitnum 
umlykja garð á tveimur pöllum sem opnast í suðvesturrátt. Innsti hluti hans stallast niður í 
“hvamm”, sólríkan og skjólsælan samverustað sem lífæð menningarhússins opnast út í. Um 
hvamminn liggur leið fólks úr bílageymslu inn í húsið. Lesrými bókasafns og safnaðarsalir 
opnast út að efri hluta garðsins, þar sem er upphækkaður gróðurreitur með einkennandi 
jurtum og trjátegundum úr Mosfellsbæ. Í miðju gróðurreitsins er “mýri” og úr henni fellur 
vatnssytra um stalla niður í hvamminn. 

Fyrr á tímum voru kirkjur landsins í senn guðshús og menningarmiðstöðvar síns héraðs. Sú 
hugmynd að samnýtingu sem liggur til grundvallar þessu verkefni byggir því á langri, 
sögulegri hefð. Skipan bygginga á lóðinni hefur þann kost að byggja má kirkju og 
menningarhús í áföngum. Dreifðar aðkomuleiðir tryggja að ólíkir þættir starfseminnar rekast 
ekki á en geta þó tengst og rými samnýst með margvíslegum hætti. Myndlistarsalur 
menningarhúss sameinar ofanbirtu og mikla lofthæð. Unnt er að deila salnum í þrjú minni 
rými með léttum veggjum. Tónlistarsalur menningarhúss er með hallandi sætaskipan. 
Ganga má inn í hann af báðum hæðum, sem býður upp á ólíka samnýtingarmöguleika, með 
aðkomu hvort heldur sem er um lífæð eða safnaðarheimili. 

Bókasafnið er á tveimur hæðum. Neðri hæðin opnast út á móti götunni og lífæð 
menningarhúss. Afgreiðsla safnsins liggur næst lífæð og kaffistofu. Þar eru einnig tímarita- 
og blaðadeild safnsins sem gestir á kaffistofu geta sótt í. Barnadeild liggur í horninu næst 
aðkomunni í húsið. Efri hæð safnsins er lokuð út á móti götunni en opnast inn á móti 
garðinum. Þar eru fræðibækur og rúmgóð lesaðstaða og sérdeildir fyrir hljóð- og myndefni. 

Kirkja og menningarhús eru byggð úr steinsteypu. Veggfletir utan og innan eru 
sléttpússaðir og hvítir. Þök menningarhúss, forkirkju og safnaðarheimilis eru úr steyptum 
einingum, pappalögð og einangruð að ofanverðu með hellulögðu yfirborði. Þak yfir efri hluta 
kirkjuskips hvílir á burðargrind úr léttu efni (timbur eða stál), formað og klætt niður. Ysta 
byrði þess er pappaþak. Veggfletir á efri hluta kirkjuskips er klæddir með læsti 
málmklæðningu. 

Byggðin í Mosfellsbæ liggur að jaðri heiða og fjalla, návígið við náttúruna er helsta 
einkenni og aðdráttarafl sveitarfélagsins. Andstæður frjálsra náttúruforma og manngerðra 
hluta endurspeglast í miðbænum, þar sem beinar línur bæjarskipulagsins mæta lítt snortnu 
klapparholtinu við byggingarlóð kirkjunnar. Hugmynd okkar er að kirkja og menningarhús 
endurspegli þetta tvennt jafnt í formi sem hugsun, verði staður þar sem byggð og náttúra 
fléttast saman í margslungna heild. 

Meginstef í formi kirkjunnar og táknfræði eru hin huglægu tengsl mannsins við náttúruna, 
rætur sínar og upprunastað, eins og þau birtast í smásögu Halldórs Laxness, Steinninn minn 
helgi. Kirkjuskipið liggur við jaðar klapparsvæðsins efst í lóðinni með aðkomutorgi fyrir 
framan. Láréttur stallur er mótaður í halla landsins sem stæði fyrir bygginguna. Gólfflötur 
kirkjunnar, “bjargið” sem hún er byggð á, er lagt grásteinsskífum, unnum úr því efni sem til 
fellur við jarðraskið. Stakur steinn er fenginn að láni efst af holtinu, sniðinn til og helgaður 
sem hluti af altari kirkjunnar. Við sjáum söfnuðinn fyrir okkur við steininn helga af holtinu 
undir stjörnubjörtum himni, með fjöllin í austri og sjónarrönd Faxaflóa í vestri og norðri.

Í sárið þar sem altarissteinninn var numinn af holtinu er í staðinn reistur strendingur úr 
grágrýti, mótaður í geómetrískt form með áletaðri tileinkun úr sögu Halldórs Laxness um 
steininn helga. Þar er helgur reitur án trúarlegra tákna, griðarstaður allra sem kjósa að njóta 
kyrrðar og einveru, á meðan kirkjan er staður samveru og samkenndar, heimili hins kristna 
safnaðar. 

Rými kirkjunnar markast af mjúkum línum, þar sem altarið er þungamiðjan. Lofthæð er 
lægri með jöðrum rýmisins en hærri í miðju. Gluggar lágt á norðvesturhlið kórsins opna sýn 
út á holtið og út á torgið framan við forkirkju. Neðan í burðarvirki efra þaksins er hengd 
“hvelfing” úr léttu efni. Á henni eru mismunandi stór ljósop í óreglulegu mynstri sem minnir á 
stjörnuhimin. Opin hleypa birtu frá þakgluggum niður í kirkjuna. Stærra ljósop er yfir altari og 
mjó ljósrauf allan hringinn í kverkinni þar sem loft mætir vegg. Ofanljós eru á göngum þar 
sem safnaðarheimili tengist kirkju.

Uppröðun lausra stóla í kirkjuskipinu er óbundin og getur verið með ýmsum hætti eftir 
stærð og eðli athafna. Við skírnir má til dæmis smækka rýmið með breyttri uppröðun stóla. 
Unnt er að fjölga sætum með því að opna fellivegg inn í sali safnaðarheimilis, sem hafa 
sjálfstæða aðkomu bæði úr forkirkju og lífæð menningarhúss. Í forkirkju er herbergi fyrir 
brúði og skírnarforeldra við hliðina á snyrtingum og fatahengi. Handan inngangsins er 
aðkoma að stiga og lyftu úr bílgeymslu. Safnaðarheimili má skipta niður í þrjá minni sali með 
felliveggjum. Opna má stærsta salinn út á svalir sem horfa niður í lífæð menningarhúss. 
Prestar og söngfólk hafa sjálfstæðar aðkomuleiðir inn í kirkjuskipið, beggja megin við altarið. 
Í skrúðhúsi er undirbúnings- og íhugunarrými með ofanbirtu, auk snyrtingar og geymslu fyrir 
hökla og helgigripi.

RÚMMYND

BÓKASAFN – GARÐUR – SAFNAÐARHEIMILI 

Við sjáum söfnuðinn fyrir okkur við steininn helga af holtinu undir stjörnubjörtum himni.



01483

GÖNGU-
STIGUR

HÁHOLT

LÓ
Ð
A
R
M
Ö
R
K

BÓKASAFNBÍLAGEYMSLA

GARÐURSAFNAÐARHEIMILI

KIRKJA

REKSTRAR-

STJÓ
RI 

SKRIFST.

F.TVO 

KAFFI 

FUNDIR 

KENNSLA BÖRN 
BARNASTARF 

KENNSLA 

FERMINGAR-

BARNA

 VS 

 RÆST. 

FÖT

6P

14P

9P

8P

ELDHÚS 

 VS 

 VS 

TÆKNI / G
EYMSLUR  

TÆKNI / 

GEYMSLUR  

TÆKNI / 

GEYMSLUR  

SORP

LYFTA 

BARNADEILD

SN.

AFGREIÐSLA

BÓKASAFN

LYFTA

GEYMSLA

INN Í G
ÖTU

MYNDLIS
TARSALU

R

BAKRÝMI

TÓNLEIKA- O
G RÁÐSTEFNUSALU

R

VINNURÝMI

SÖGUHORN

INNKEYRSLA

MYNDLIS
TARSALU

R 1

MYNDLIS
TARSALU

R 2

MYNDLIS
TARSALU

R 3

BAKRÝMI

SVIÐ

AKFÆR 

STÍGUR

16P   

BAKRÝMI

SN

AÐKOMA FRÁ GÖTU

INN

BÚNINGS-

AÐSTAÐA

HVAM
M

UR

"LÍFÆ
Ð"

GATA

BÍLAST FATLAÐRA

REIÐHJÓL

SYTRA

AÐKOMA FRÁ TORGI

SKURÐMYND 1:200

GRUNNMYND NEÐRI HÆÐAR

SÉÐ ÚR SAFNAÐARSALAÐKOMA FRÁ HÁHOLTI

